
懿文太子祀○廷試賜曾棨周述周孟𥳑等進士及第出

身有差○命工部建進士題名碑于國子監命侍讀學士

王達撰記○命平江伯陳瑄充總兵官都督宣信副之帥

舟師海運江西糧百萬石至直沽以給北京歲爲常○日

本人屢寇濱海郡縣是時遣人來貢幷擒獻犯邊賊二十

餘人于是遣通政趙居任賜日本王冠服文綺金銀古器

書畫又給勘合百道令十年一貢每貢正副使母過二百

人若貢非期人船踰數夾帶刀鎗並以寇論日本餽送居

任不受而還　上喜厚賜之○禁瀕海居民毋得私襲海

船交通引寇命有司嚴防出入

四月戊戌冊立世子御名高熾爲皇太子郡王高煦爲漢

王高燧爲趙王命吏部尙書蹇義兵部尙書金忠並兼詹

事府詹事禮部尙書李至剛兼左春坊大學士陞解縉翰

林院學士兼右春坊大學士黃淮胡廣爲左右庶子仍兼

侍讀胡儼楊榮爲左右諭德仍兼侍講楊士奇金幼孜兼

左右中允召北京刑部主事尹昌隆爲左中允修撰李廣

爲右中允陞編修楊漙中書舍人姚友直俱爲司經局洗

馬餘贊善司直司諫清紀校書正字等官俱擇人爲之初

上議建儲武臣咸請立高煦謂其有扈從功惟文臣金忠

以爲不可復召諮解縉縉言立嫡以長復曰好　聖孫

--

上又密問黃淮亦曰長嫡承統萬世正法復召問尹昌隆

昌隆對與淮同　上意遂決○冊立長子妃張氏爲皇太

子妃○擢左善世道衍爲太子少保始復姓姚賜名廣孝

上自是稱爲姚少師而不名亦終不畜髮娶妻居止多在

僧寺常賜二宮人亦不近　上乃召還之○文華寶鑑成

先是命侍臣輯自古以來嘉言善行有益於太子者爲書

以授　皇太子至是書成　上召皇太子諭之曰修已治

人之要具于此書堯舜相傳惟曰允執厥中帝王之道貴

乎知要知要便是爲治汝其勉之　皇太子拜受而選

上顧侍臣解縉等曰朕　皇考訓戒太子嘗採經傳格言

爲書名曰儲君昭鑒錄此書稍克廣之益以　皇考聖誤

大訓以爲子孫萬世帝王之法誠能守此足爲賢君○進

士李衝自言臣父洪武中得罪死于法臣不當違令千進

上曰古之聖人亦有罪其父而用其子者但爲子能改父

行致顯聞于世足以爲賢若以父死非命終身不仕亦未

必合中道爾能力學進用雖違令而志可嘉朕不爾罪而

其勉之○吏科右給事中孫璘密奏前曰禮部所定八人

頒詔外國皆素非誠實者時已行二曰　上曰此非專出

禮部定吏部亦言其可使故從之爾在吏部與聞銓注之

事彼旣不誠則未行之先當言何必伺之旣去乃言夫人

